
Ngaahi Totonu ‘ae Kau Nofo Totongi:

Aleapau ‘o e Fiefia Loto 
Ko e ha ‘a e Aleapau ‘o e Fiefia Loto?

‘Oku kau ‘a hono Tala ‘i he alea pau kotoa ‘o e nofo totongi ko e “Fakapapau ‘o e Fiefia Fakalongolongo.”  ‘Oku ‘uhinga ‘eni ko e tokotaha nofo totongi fakalao ‘oku ‘iai ‘ene totonu fakatou’osi ki he nofo’anga ‘oku ne totongi pea mo “fiefia loto” pea ‘oua ‘e fakahoha’asi ia he’e landlord ‘i hono nofo’anga mo’ene fiefia ‘i he’ene nofo ai.   
(Civ. Code section 1927)
Ko e fe Taimi ‘oku maumau’i ai ‘a e tu’utu’uni ‘o e Fakapapau ‘o e Fiefia Loto?
‘Oku ‘ikai ko e kau noa’ia pe valau kotoa pe ‘oku ne maumau’i ai ‘a e Tala Fakapapau ‘o e Fiefia Loto. Ko e valau kuo pau pe ke mahu’inga malie – ke mamafa hange ko e tuku atu ha nofo’anga ke fai ai ha nofo ‘oku ‘ikai fe’unga ki he taumu’a ke nofo totongi pe tene to’o ‘e ia ‘a e fiefia ‘a e tokotaha nofo totongi ‘i hono nofo’anga.  
Ko hai ‘oku totonu kene tokanga’i ‘a e Aleapau ‘o e Fiefia Loto?
Ko e Aleapau ‘o e Fiefia Loto ‘oku fekau’aki fakatou’osi pe ki he landlord pea mo ha taha pe ‘oku ‘i he malumalu ‘o e mafai ‘o e landlord.  Kapau ko e fakahoha’asi pe ko e mo’oni ‘o e valau mei ha taha ‘o e kau nofo totongi kehe ‘oku ‘i he malumalu ‘o e mafai ‘o e landlord, ‘e ngaue fakapotopoto leva ‘a e landlord ke feinga ke ta’ofi ‘a e felau’aki.
Ko fe taimi ‘oku ngofua ai ki he Landlord kene hu ki he nofo’anga ‘o e tokotaha nofo totongi?
‘E toki makatu’unga ha lava ‘a e landlord kene hu ki ha nofo’anga ‘o ha tokotaha nofo totongi ‘o ‘ikai ma’u ha fakangofua ‘i ha fanga ki’i me’a iiki pe, hange ko e:

· kapau ‘oku ‘iai ha me’a fakatu’upakee,
· kapau ko ha faka’ali’ali ‘e he landlord ‘a e nofo’anga ki ha tokotaha nofo totongi fo’ou pe ko ha tokotaha kene fakatau, 
· Kapau ‘oku fiema’u he’e landlord ke fai ha felotoi ki ha ngaahi me’a ke fakalelei’i, 
· Kapau ‘oku fiema’u he’e landlord ka fai hano vakai’i ‘o ha ngaahi me’a pau,
· Kapau ‘oku ‘i he landlord ha tu’utu’uni ‘a e fakamaau’anga, pe
· Kapau kuo li’aki he’e tokotaha nofo totongi ‘a e nofo’anga.

Tuku kehe ka hoko ha ngaahi fakatu’upakee, pe kuo li’aki he’e tokotaha nofo totongi ‘a hono nofo’anga, ‘e ngofua ke toki hu ‘a e landlord kiai ka ‘i he lolotonga pe ‘o e ngaahi houa ngaue totonu tukukehe ka toki loto ‘a e tokotaha nofo totongi ki ha taimi kehe ange.   
(Civil Code section 1954)
Tuku kehe ka ‘iai ha me’a fakatu’upakee pe kuo li’aki ‘a e nofo’anga, Kuo pau ke ‘oatu he’e landlord ki he tokotaha nofo totongi ha fakatokanga kimu’a ki he ‘uhinga totonu ‘a e teuteu kene hu atu ‘o ‘oua to e si’i hifo he houa ‘e 24. Kuo pau ke ‘oatu he’e landlord ‘a e fakatokanga ni ‘i he tohi ‘o fokotu’u kiai ‘a e ‘aho, taimi fakafuofua kiai, mo e taumu’a ‘o ‘ene hu atu.  Kuo pau ke ‘alu hangatonu ‘a e landlord ‘o ‘ave ‘a e tohi fakatokanga ni ki he tokotaha nofo totongi, pe tuku ‘i ha tokotaha ‘i he nofo’anga, pe ‘ave he meili ‘a e fakatokanga. Kapau he’ikai fakahoko totonu he’e landlord ‘a e fakatokanga ‘ihe founga totonu, ‘e malava ke fili ‘a e tokotaha nofo totongi kene fakafisinga’i ‘a e hu atu ‘a e landlord ki hono nofo’anga ‘i he taimi koia mo e taimi ‘oku fokotu’u atu ki ha toe taimi kehe ange ‘oku ‘uhinga lelei.
KAPAU ‘OKU ‘OATU HA FEKAU KI HA FAKA’ILO ‘I MO HA LAUNGA, TELEFONI KI HE  LEGAL AID SOCIETY AT (650) 517-8911 or 1-800-381-8898.  ‘OUA TEKE TOE TATALI-‘OKU LAU ‘A E ‘AHO KOTOA PE.

Translated from English to Tongan by Anamatangi Polynesian Voices in November 2023

Liliu mei he lea Faka-Pilitania ki he Faka-Tonga he'e Anamatangi Polynesia 'i Novema 2023

Translation project completed in partnership with Community Legal Services in East Palo Alto

Ko e lava lelei 'a e ngaue ki hono liliu tu'unga 'i he fengaue'aki mo e Community Legal Services 'i East Palo Alto

